
শ্ৰীশ্ৰীশঙ্কৰদেৱ-মাধৱদেৱ চৰিত





চাউল দুই দোণ মান কিনি আনি দিয়ো॥৯॥

বুঢ়ী বোলে চাউল বাপু কিনিবে ন লাগে।

দোণ দুই আড়াই চাউল দিল আনি আগে॥

সেৰ খেন লোণ তেল টেকেলা খানেক।

মুগু ডালি আধ দোণ মানক দিলেক॥১০॥

মাধৱে বোলন্ত দৰ দেহ মঞি দেও কড়ি।

ন লাগয় কড়ি বাপু বুলিলেক বুঢ়ী।

পুল্ৰৰ বাৰ্ত্তাক মোত কহিলাহা তুমি।

তোমাক কি দিবোঁ বাপু নিমাখিতি আমি॥ ১১॥

হেন শুনি সবে সাজ মাধৱে লৈলন্ত।

শঙ্কৰদেৱৰ পাশে সবে ও গৈলন্ত॥

দেখিয়া শঙ্কৰদেৱে হাসি বোলে বাণী।

মাধৱে সকল সাজ ঠেকাইলন্ত আনি॥ ১২॥

কহিলা মাধৱে কথা শঙ্কৰদেৱতে।

চাউল আদি বস্তু সব পাইল যেন মতে॥

শুনিয়া শঙ্কৰে হাসি পাছে তুলিলন্ত।

ৰামৰাম গুৰু আদি সমস্তে হাসন্ত॥ ১৩॥

শঙ্কৰে বোলন্ত মিছা মাধৱে মাতিলা।

ভুৰুকাই সবে সাজ বুঢ়ীৰ আনিলা॥

মাধৱে বোলন্ত আতা মিছা ন মাতিলো।

গুণি চোৱা সবে কথা স্বৰূপ কহিলো॥ ১৪॥

ঈশ্বৰৰ অংশ জীৱ নাইতো মৰণ॥

যাৱে ভক্ত নুহি তাৰে কলীয়া বৰণ॥

